PREGON SEMANA SANTA DE TUI 2026

Excelentisimo e reverendisimo sefior bispo de Tui-Vigo, monsefor Antonio José Valin Valdés;
excelentisimo alcalde de Tui, Enrique Cabaleiro; dean da catedral de Tui, don José Diéguez
Dieppa; membros da corporacién municipal; membros do cabido e de ordes e irmandades
relixiosas; membros do Conservatorio de Musica Profesional de Tui; fieis, familia, amigos
todos.

Deus é o meu pastor, nada me falta.

Esta tarde estamos na catedral de Tui, a que me unen tantas cousas..., Durante anos estiven
a contemplar este templo desde a mifia mesa de despacho no local de Juan Cela Rivas, nesta
Praza de San Fernando. A sua proximidade propiciou hai décadas que o sacerdote nomeado
enton responsable do templo, don Domingo Cameselle Bastos, chamase a mifia porta para
explicarme a sua idea de fomentar o uso cultural e cultual do templo. A mifia suxestion foi que
explicase esas interesantes ideas ao meu marido, Julio Vifias, quen, a sla vez, acudiu ao seu
numeroso grupo de amigos, que non dubidaron en ponerse ao choio para tratar de facer
realidade a maioria delas, podo citar aqui a Manuel Martinez, Juan José Vilches Saco,
Valentin de Miguel.....

E conseguirono. A Asociacion Amigos da Catedral segue viva. Ata hai uns meses foi o0 seu
presidente o lembrado e querido Eduardo Cadenas, que onda a sua esposa, a profesora
Dolores Balseiro Pose, foron quen mantivo a boia este barco nas ultimas décadas. Incrible
pero certo. A aspiracion de don Domingo Cameselle chegou a prolongarse no tempo, ata o
dia de hoxe .

Creo que non lles vai a incomodar que agora lles explique algo sobre a mifia persoa, antes
de lerlles o Pregon de Semana Santa. Cheguei a Tui desde Barcelona, a mifia cidade natal,
na primavera de 1972. Tifia 22 anos. O primeiro inverno foi moi duro. Facia dous meses que
nacera o noso primeiro fillo Joaquin Ignacio e ainda que estaban ao meu lado o meu marido,
Julio, a stia nai Raquel, a sua tia Carmen, sentiame tan vulnerable, fraxil e crebadiza...

Busquei na Igrexa, nas palabras do querido, proximo e estrafiado don Basilio Gonzalez, o
sustento animico que me faltaba. Foi moi dificil.

Creo que a mifia gran sorte € que sempre me sentin amiga de Deus. Pasadas décadas desde
aqueles momentos, agora, aos meus 76 anos cumpridos, o meu didlogo diario co Sefior
afianzouse onda o meu querido combino Julio e o apoio fiel e xeneroso do seu asistente
espiritual, o querido sacerdote don Avelino Bouzoén, céengo e director do Arquivo Histdrico
Diocesano de Tui. A mina fe segue onda os nosos queridos fillos Joaquin, Pablo, Raquel e
Belén; os nosos netos Rafa, Nacho, Natalia e Aldara; o noso xenro David e noras Yoana e
Maria Isabel; ademais de Margot, a quen considero a mifia quinta filla, e por suposto, onda



Miguel Angel Gotor, o meu irman; e ao resto da nosa numerosa familia esparexida entre Tui,
Vigo, Sobrada, Oviedo e Barcelona.

Eu creo firmemente que o meu Deus non me vai a abandonar. Demostroumo mantendo vivo
ao meu marido como lle pedin dia tras dia. Demdstramo concedendo a Julio un estado de
serenidade e de amor que fai o0 seu coidado do dia a dia moito mais facil, cheo de momentos
de agarimo e complicidade.

Grazas desde aqui a quen nos axuda a facelo posible como son a Asociacién Parkinson Baixo
Mifio e Afaga, pola atencion que prestan a Julio e pola informacién que nos facilitan. Tamén
grazas ao grupo xenial de ioga que me acompana duas veces por semana. Grazas aos nosos
meédicos e resto de persoal sanitario.

Este € o meu testemufo. Deus esta aqui, comigo, connosco, agora. Sabe canto necesito que
me ilumine para chegar aos corazons de todos vostedes e contribuir a que despois desta
confesion intima, a Semana Santa que vivamos en Tui reconfortenos o espirito e renove a
nosa paz interior e asi seguir con serenidade, paixén e entrega cada un dos seus momentos.

Estou aqui, ante todos vostedes, coa maxima humildade e co corazén na man, para exaltar
a Semana Santa tudense, nun Pregdn que é tamén un relato, xusto coincidindo co Xubileu
conmemorativo dos 800 anos da Dedicacion desta catedral de Santa Maria.......

Baixo as bévedas altas do tempro, que semellan ramallos de pedra pola mau d’ algtn anxel
tecidos nos espazos que ou sol alumea, verio a layar ou meu canto, triste canto d'amor e de
pena.

Este Pregon chégalles nun tempo de guerra préxima que xamais pensamos vivir e que deixa
cruces de dor nas almas, o0 que nos fai sentir mais proximo ainda o camifio de Paixén e dor
de Xesus de Nazaret.

Propodfiolles que os nosos sentidos permanezan espertos para que sintamos, en toda a sua
magnitude, cada momento destes dias de celebracion que tefien o seu preludio na Misa
Crismal, onde se bendin os santos 6leos. Falolles dunha experiencia para vivir sempre con
respecto, sensibilidade e coa esperanza que nos transmite Xesus ao anunciarnos unha vida
nova. Refirome ao nazareno crucificado nun madeiro, na cima do monte Gdlgota, fai mais de
dous mil anos: o Fillo de Deus.

Respectado auditorio, desde este mesmo ambén escoitamos nos ultimos anos a preclaras
pregoeiras e pregoeiros que achegaron discursos profusamente traballados e documentados,
auténticas xoias de investigacion que xa son tesouros de Tui a conservar como historia desta
época, como testemufio dos sentimentos dos seus autores, que poderan ser materia de
estudo.



Non aspiro a que sexa este o meu caso. Non son historiadora, profesora nin catedratica.
Traballei durante 33 anos como xornalista, correspondente e delegada de FARO DE VIGO
cunha area de traballo que abarcou todo o Baixo Mifio, Norte de Portugal e, durante uns anos,
tamén O Porrifio, Salceda de Caselas e Mos. Agora, xa xubilada, dedico a mifia vida a mina
familia, a mifa casa, e esencialmente ao coidado do meu marido. Moitos vostedes
cofécenme ben.

Estou aqui atendendo a reiterada chamada da profesora dona Dolores Balseiro Pose, con
guen desde hai moito anos, Uneme a amizade, a admiracién e o respecto. Ela e o0 seu esposo
xa falecido, o lembrado e querido don Eduardo Cadenas Dapena, son Dama e Cabaleiro da
Orde Pontificia de Santo Gregorio Magno, co que se lles recofiece tamén a sua desinteresada
entrega e labor como promotores da Asociacion Amigos da Catedral de Tui, de cuxa creacion
son unha das primeiras testemunas.

Doulles as grazas pola invitacion para pronunciar o pregén que me propuxeron o pasado ano,
unha responsabilidade pola que sintome honrada, ainda que creo non posuir os méritos que
este acto merece. Fago extensivo este agradecemento a Irmandade do Doce Nome de Xesus
e da Santa Casa de Misericordia, asi como a Agrupacién de ex membros de Proteccion Civil,
colectivos que mantefien vivas e dinamicas unhas tradiciéns vinculadas a estas datas do ano
en que se rememoran a morte e resurreccion do noso Sefior, Xesus de Nazaret, e que
culminan coa Pascua de Resurreccion que simboliza a vitoria sobre a morte e o pecado,
abrindo o camifio a vida eterna e renovada, a que todos aspiramos.

Estas palabras convidan a expor unha reflexion. Seguro que vostedes, como eu fixen o
pasado mes de setembro de 2025, preguntaranse o como e o por que elixironme como
pregoeira. Eu so recibin unha resposta a iso por parte dun querido amigo que me dixo “quizais
€ necesario escoitar algo diferente”.

Por iso seria unha omisién inxusta obviar a realidade social que nos toca vivir e a
sensibilidade que esperta na sociedade, ainda que a reaccién que cabe esperar por parte
dos poderes politicos non sexa, moitas veces, o axil e eficaz que desexamos.

Vemos como grazas a valentia de Ucraina ante a agresion rusa, fréase o asalto a nosa
Europa, que necesitamos estea atenta, alerta e previda. O fragor da guerra escoita e vivese
en Oriente Medio, nesas terras que pisou e amou Xesus de Nazaret. Vaian vostedes a saber,
a parte do control do petroleo, cales son os motivos reais da contenda na que tamén nos
involucran, ainda que todos nés digamos no alto NON A GUERRA.

Durante os ultimos anos presenciamos un xenocidio en directo, en Gaza. Estremécennos as
escenas de morte, fame e dor de indefensos martires palestinos a mans de israelis. Homes,
mulleres e nenos polos que chorar que son Cristos doentes, como o que tanto amamos e
cuxa imaxe nos compadece desde a cruz. Vemos con inmensa tristeza a nais chorando onda
0s corpos sen vida dos seus fillos, como asi o fixo a Virxe Maria, derramando bagoas de
sangue, abrazada a Xesus, despois da sua crucifixion.

Confeso que mais dunha vez, sen mala fe, botei un pulso a Deus para que terminase o
masacre que presenciamos neste tempo.

Con todo, debemos sentirnos afortunados, ou iso parécenos. No noso pais hai paz, por agora,
pero esa paz é a desexada? sera duradeira? podemos manter esa especie de neutralidade?
preguntome. Ou os caprichos dun estrafalario estadista que se autoproclama amo do mundo,



poderan facernos renunciar as bases da nosa civilizacion e cultura europea, que desexa
manter a orde e concerto no vello continente.

Doutra banda, no noso pais, as diferenzas sociais son cada vez maiores. Os ricos son cada
vez mais ricos e os pobres mais pobres A clase media esta a sucumbir e esta guerra do
petréleo que non ten sentido, vai empeorar a economia familiar. Esa é a realidade.

Volvo recorrer as mifias experiencias e dedico unhas linas a historia.

Dentro das mifias funciéns laborais, escribin sobre figuras inesquecibles relacionadas con Tui
e a sua catedral, como a do citado arcebispo Manuel Lago Gonzalez (Tui 1865-Santiago de
Compostela 1925), xustamente o cando o pasado dia 18 de marzo cumprironse os 101 anos
do seu falecemento. Sento un vinculo persoal con este personaxe pola sua etapa como
xornalista da Integridade, con vocacién e vicisitudes ocorridas en Tui, como a sua expulsion
do salén de plenos e posterior detencion, o que orixinou unha onda de solidariedade entre a
poboacion, con gran eco na prensa galega, de forma que creceu a sua fama en todo o pais.
Como articulista mordaz, Lago Gonzaélez tifia duas seccidns: “Ripios e “A miuda” , onde
tentaba fraternizar os ideais do galeguismo rexionalista e do integrismo catdlico. Dentro da
sUa magnifica traxectoria, foi un dos organizadores dos Xogos Florais de Tui, os primeiros
que se celebraron en galego.

Lago Gonzalez, é un personaxe sorprendente, que chegou a ser senador nas Cortes xerais
polo arcebispado de Burgos, anos despois de ser nomeado bispo de Burgo de Osma. Mais
tarde, no ano 1923 foi nomeado arcebispo de Santiago de Compostela, cidade onde asumiu
o cargo de presidente de honra do Seminario de Estudos Galegos. E ata aqui queria chegar
para contarlles que a cerimonia contou coa intervencién de don Alfonso Daniel Rodriguez
Castelao que leu o discurso titulado “O novo espirito”. A relacion entre ambos foi cordial, algo
que me agrada especialmente como sobrifia neta de Castelao, que foi tio e padrifio do meu
pai, Pablo Gonzalez Pereira. E é que a esposa de Castelao, Virginia Pereira Renda e a mifia
avoa, Eva, eran irmas. Castelao faleceu o 7 de xaneiro de 1950, e eu nacin 9 dias despois.
Non chegamos a cofiecernos, pero en casa dos meus pais a sua presenza e recordo, con
escritos, cartas, debuxos, sempre permaneceron.

Quereria estenderme un pouco mais sobre o arcebispo tudense. Impresionoume o relato que
puiden escoitar durante as xornadas dedicadas con motivo do centenario do seu falecemento.
Explicouse como centos de vecifios de Tui foron quen lle acomparfiou en tren ata o seu novo
destino, como arcebispo en Compostela, mostra do agarimo que se habia granxeado. A iso
sumaronse grandes encomios que lle dedicaron intelectuais da época, como Anton Villar
Ponte co artigo “O herdeiro de Gelmirez e Rajoy”. Preguntome hoxe como viviu Lago
Gonzalez a Semana Santa. Di nun dos seus versos:

Nai inocente, apercibe o teu espirito ao suplicio. Ven e mira ao teu Fillo. Xa a sta fronte, onde
brillan os refachos divinos da gloria inmortal, oprime e crava coroa de durisimas espifias; Xa
a luz dos seus ollos, que alegraba o teu corazon en sombras escurécese; e xa baixo a
horrenda pesadume do madeiro vil o seu corpo desfalece.

Nuns dias, a sede catedralicia sera escenario principal para vivir intensamente a Paixén, con
actuaciéns como a angustiosa representacion do Calvario situado no retablo da capela do



Santisimo da catedral. Tratase dunha obra escultérica que nos di moitas cousas. Datada no
12 de xaneiro de 1766, foi esculpida polo mestre Francisco Fonseca, nacido en Villavieja
(Redondela). Como moi ben describiu don Avelino Bouzén no seu Pregén do ano 2023, “no
centro desta escenificacion esta o Cristo morto na cruz; a sua dereita vemos a Virxe sumida
en inmensa dor; a esquerda, San Xoan, o Apdstolo fiel; sobresaindo en primeiro plano, de
xeonllos, Maria Magdalena, penitente e primeira testemufia da resurreccién, e a quen Santo
Tomé de Aquino chama ‘Apdstolo dos apdstolos’. Nesta escena vemos comprendido todo o
misterio pascual, a salvacién que ninguén pode conseguir en por si’, afirma Bouzon. O dito
jvén constatar que Maria Magdalena é a primeira pregoeira da Resurreccion! O gran
acontecemento para a humanidade.

Pois imos iniciar o camifio. Imos ver e escoitar 0os pasos das procesions polas ruas
empedradas de Tui, deixaremos que nos atraia o perfume do incenso e o que desprende o
loureiro desde a capela da Misericordia e a sua contorna, sensacions que percibimos a flor
de pel nesta cidade, unha das capitais do antigo reino de Galicia.

Todas esas sensacidéns guiarannos ata a conmovedora imaxe de Xesus orante, na
representacion do Horto das Oliveiras que saira en procesion, en silencio, o Xoves Santo,
para regresar despois ao seu lugar na capela da Misericordia. A cera, os salmos, todo nos
acompafara para unha renovacion espiritual que alimentara as nosas almas, sedentas de
zume novo.

A fe que conservamos, transmitida de xeracion en xeracion guiara 0s nosos pasos ese Xoves
Santo para visitar os monumentos que poderemos admirar na capela do Santisimo desta
catedral de Santa Maria. En Tui hai mais templos con monumentos como a Igrexa das
relixiosas clarisas de clausura, a Capela da Misericordia, a Igrexa de San Telmo, e a da
Residencia de ancians do mesmo nome, a de Santo Domingo e a de San Bartolomé. Un
camifo enriquecedor, que convida a pensar e a rezar, a noitifia.

Querido auditorio, hoxe € xusto e necesario citar expresamente a colectivos e persoas que
dedicaron moitos anos e tempo das suas vidas para manter vivas as tradicions as que segue
sumandose unha importante parte da cidadania tudense.

Porque a devocién popular que suma o sentimento relixioso e a tradicién nesta cidade e as
parroquias do municipio mantense -como non pode ser doutra forma- desde hai séculos.

Un dos colectivos aos que desexo referirme é a Irmandade do Doce Nome de Xesus e da
Santa Casa da Misericordia, que provisionalmente preside don Francisco Javier Rodriguez
Adelino, co parroco e céengo don Santiago Freire como prior, € que ten a sua orixe no ano
1543, como asi figura nos seus antigos estatutos, localizados anos atras por un anticuario
tudense, un achado crucial e feliz.

A Irmandade, como toda obra humana, tivo e ten altos e baixos.

Na época mais recente, refirome o ano 1970, foi o amor, a devocion e a determinacion dunha
nai, que se empefou en implicar ao seu fillo, 0 mozo de entén, don Jorge Gongalves Murta,
cando acababa de regresar do Sahara onde serviu no exército.

Seguindo os desexos da sua proxenitora, comezou a ardua tarefa de reiniciar as actividades
da Irmandade, conservando no posible os aspectos que se cofiecian da sua identidade, como



os uniformes de soldados romanos que membros deste colectivo seguen vestindo nas
procesions, acompafiando aos pasos.

E a Irmandade quen coida as imaxes que se gardan na antiga Capela da Misericordia. Mantén
con agarimo, cos seus medios, ese pequeno templo. Con doazéns de particulares, achegas
de confrades (que chegaron a ser 200) e axudas do Concello de Tui, os seus membros
conseguen conservar en pé a Capela que perfuma de loureiro as ruas, en Xoves Santo, como
xa dixen, coa recreacion do Horto das Oliveiras e a conmovedora imaxe prostrada que
representa a Xesus orante, antes de sufrir a sta Paixén.

A Irmandade ten unha importante funcién na organizacién da procesion do préximo Domingo
de Ramos, onde os fieis acompafiaran as imaxes con emocion contida.

Cada ano, nese dia, desde a igrexa da Misericordia ten a sua saida a Borriquita que porta a
imaxe gloriosa de Xesus, evocando asi a sua entrada en Xerusalén, acirrado polos xudeus
con palmas e ramos de oliveira. Esta cita relixiosa € sacra para moitas familias. Desde antigo,
€ un esperado dia do trinque de roupa e zapatos para os mais pequenos, como moitas
persoas lembramos, e é tamén un saudo a primavera.

Chegamos ao “corazén” da Semana Santa de Tui, a procesion matutina do Encontro do
Venres Santo, cando os asistentes asisten a un auto sacramental representado coas imaxes
da Verdnica e de San Xoan. Nesta procesion, a belisima talla da Virxe Dolorosa, obra de
discipulos do escultor Agustin Querol Subirats, aos ombreiros de membros da Irmandade,
contempla o querido rostro do seu fillo, representado na imaxe do Doce Nome e na do Cristo
da Agonia (obra do século XVII), que mostra unha dor infinita debuxada no seu xesto. Este
paso é portado en procesion por membros da asociacidén de Antigos Voluntarios de Proteccion
Civil, grazas tamén a decisiva aposta deste colectivo que encabeza don Juan José Sio Castro.

Asi, desde o0 ano 1994, recuperouse esta tradicion iniciada no século XVIIl e comprese tamén,
desta forma, a peticion feita ao colectivo, no seu inicio, polo lembrado Placido Méndez Cruces
(Sito Birlo). Foi el quen rogou aos voluntarios que portasen o paso sobre os seus ombreiros.

O vinculo que tefien os 56 membros da asociacion de Antigos Voluntarios co Cristo e a
procesion, é total. E apropiado trasladarlles as palabras de Sio Castro, quen recofiece que “o
transcorrer dos anos déixanos pegada”, di. Por iso necesitan e buscan substitucions.

Como el me contou, os voluntarios encoméndanse ao Cristo da Agonia en moito ocasiéns,
incluso aqueles que non se consideran crentes ao uso. Ademais, sumase a implicacion das
suas familias que é Util e decisiva para o coidado da imaxe e dos elementos do paso, para o
custo da confeccién do precioso estandarte e dos propios uniformes con escudo.

Espremo de novo 0 meu sentimento, pois na tarde do Venres Santo, somos moitas as persoas
que influenciadas por esta celebracion, estremecémonos na procesion que parte desde a
igrexa de Santo Domingo, despois do desencravo da imaxe de Xesus, que seguidamente se
deposita nunha urna, para iniciar o traxecto no que participa a corporacién municipal baixo
mazas. Acompanan o clero parroquial, membros de ordes e irmandades relixiosas e fieis. A
procesion é solemne e silenciosa, sé con musica selecta a cargo da Banda de Musica Popular
de Tui. Percorre as antigas ruas cando xa se fai de noite. Baixo as tenues luces de farois do
conxunto histérico tudense, as nosas miradas péusanse sobre a figura xacente de Cristo e
conmévenos o fermoso e triste rostro da Virxe Dolorosa.



Ao dia seguinte, Sabado Santo seran mulleres as que acompanaran en procesion a imaxe da
Virxe Dolorosa desde a igrexa de San Francisco ata a catedral.

Convidolles a vivir, co corazén aberto, esta experiencia. Desexo que cada un de vostedes
atope nesta semana Santa de Tui o impulso e alimento espiritual que espera.

Nai de castos amores, cuxo icona corazén fere con fondas dores a mais acerba aflicion; danos
paz, danos consolo, danos forza, danos luz, para subir coa cruz ata o cume do ceo.

Agradézolles a sua atencion e xenerosidade ao asistir a este acto e escoitar o meu Pregén.
Grazas, con todo o meu corazoén

Tui, ao 22 de marzo de 2026

Versos: autor: Arcebispo Lago Gonzalez.



